
OQ LYUPIN EKININI SIDERAT SIFATIDA FOYDALANISH 

 

Sadoqat Umarova  

talaba Samarqand agroinnovatsiyalar va tadqiqotlar instituti 

 

Annotasiya 

Maqolada Samarqand viloyati o‘tloqi-bo‘z tuproqlar sharoitida Oq lyupin 

ekinini siderat sifatida foydalanish orqali tuproq unumdorligini oshirish bo‘yicha 

hamda tuproqni azot bilan boyitishi bo‘yicha ma’lumotlar keltirilgan.  

 Kalit so‘zlar: Tuproq, tuproq xossalari, o‘tloqi-bo‘z, unumdorlik, siderat, 

yashil massa, azot, Oq lyupin, don, sifat ko‘rsatkich.  

  

Oq lupin (Lupinus albus L.) dukkakli don ekini hisoblanadi. O‘simlik oqsilining 

etishmasligi muammosini hal qilish, soya importini kamaytirish va oqsil bilan 

uzluksiz ta’minlash uchun ishlatiladi. Oq lyupin soyaga qaraganda samaraliroq, 

yanada og‘ir ekologik sharoitlarda o‘sishi mumkin. Urug‘lar, soya kabi, 35-40% oqsil 

va 9-12% yog‘ni o‘z ichiga oladi.  

Lyupin atmosfera azotni biriktirish qobiliyatiga ega bo‘lib, 1 ga ekin havodan 

200 kg gacha azotni to‘plashi va bu 40 tonna go‘ng bilan ekvivalent ekanligi 

aniqlangan.  

rasm. Oq lyupin ildizidagi tuganak bakteriyalar  

 

Lyupinni yashil o‘g‘it (siderat) uchun etishtirish mumkin, tuproqni organik 

moddalar va azot bilan boyitilgan. Agrotexnik nuqtai nazardan, lupin yaxshi 

fitosanitar hisoblanadi.  

 

Tuproqni azot va organik moddalar bilan boyitish maqsadida o‘simliklarning 

yashil massasini (yashil o‘g‘it) tuproqqa haydab tashlash siderasiya hisoblanadi. 

Tuproq unumdorligini oshirishda oq lyupin ekinidan keng foydalanilmoqda. 

Respublikamizning turli tuproq iqlim sharoitlarida tuproq unumdorligini oshirish 

uchun siderat sifatida ekin dozarb masalalardan biri hisoblanadi.  

 

Dala tajribalari Samarqand viloyati Oqdaryo tumani o‘tloqi – bo‘z tuproqlari 

sharoitida olib borilmoqda. Tajribada oq lyupinning “Dega” navi ob’yekt hisoblanadi. 

Dala tajribasi qadimdan sug‘orilib kelinayotgan, mexanik tarkibiga ko‘ra o‘rta 

qumoq, tuproqning haydov qatlamida yalpi oziq moddalar miqdori NPK – 0,10; 0,09; 

2,1 % ni tashkil etgan bo‘lib, harakatchan oziq moddalar bilan juda kam va kam 

ta’minlangan ekanligi aniqlandi.  

 

Oq lupin bahorgi ekinlar hisoblanadi. Eng optimal ekish muddati aprel oyining 

ikkinyai o‘nkunligi hisoblanadi. Ekish usuli tor qatorli boʻlib, qator oraligʻi 45 sm, 

ekish me’yori esa 500 ming yashovchi urugʻ/ga (50 urugʻ/m2). Ekish tavsiya etiladi.  

  

2 – rasm. Oq lyupin ekini  

Oq lyupin urug‘ining sifat ko‘rsatkichlari laboratoriyada tahlil qilindi.  

 

Olingan ma’lumotlar shuni ko‘rsatadiki, namlik 12,8 %, quruq modda miqdori 

87,2 % ni tashkil etgan bo‘lsa, oqsil, klechatka va yog‘ miqdori mos ravishda 38,7; 

8,9 va 6,8 % bo‘lganligi aniqlandi. Mineral elementlar asosan azot - 0,5 %; fosfor – 

0,4 % va kaliy 0,15 % ni tashkil etdi (1 - jadval)  

 

Dala tajribalarida o‘simlik bo‘yi o‘rtacha 62-63 sm ni tashkil etdi. Don hosili 

o‘rtacha 36-38 s/ga bo‘ldi. Yashil massa miqdori esa har bir gektar maydondan 4855 

tonnani tashkil etdi.  

1 - jadval  

Oq lyupin ekini doni tarkibida organik va mineral moddalar miqdori, 

Laboratoriya tajribasi, 2022 yil  

 

 

 

 

 

 

 

 

 

 

 

 

 

O‘rtacha 50 t/ga hisoblanganda har bir gektar maydonga yashil massa bilan 

birga 250 kg azot, 200 kg fosfor va 75 kg kaliy tuproqqa tushadi. Bundan tashqari 

tuganak bakteriyalar bilan ham ma’lum miqdorda azot to‘lanadi. Har yili oq lyupin 

ekinini siderat sifatida foydalanish tuproq oziq moddalar miqdorini oshirishi, yashil 

massa nafaqat oziq moddalar miqdorini oshiradi, balki tuproqning fizikmexanik, suv 

xossalarini yaxshilaydi. Tabiiyki bu ko‘rsatkichlar tuproq unumdorligini 

yaxshilanishiga olib keladi. Keyingi tadqiqotlar donning sifat ko‘rsatikchlarini 

aniqlashni taqozo etadi.  

№  Ko‘rsatkich  Doni  

 Mineral elementlar   

9.  Azot, %  0,5  

10.  Kaliy, %  0,15  

